
Աշուղական֊ գուսան ական արվեստում Շե րամը յուրահատուկ դեմք է* 
՜Սա իր գործունեության սկզբից ևեթ, հանդես գալով որպես երգիչ֊ ստեղծագոր-
ծող, աշուղական արվեստի հին օրենքներին չենթարկվեց, այլ հավասարապես 
հենվեց ժողովրդական ու աշուղական երգարվեստի լավագույն ու կենսունակ 
տրադիցիաների վրա։ 

Շիրակի այնքան վառ ու հարուստ ժողովրդական երաժշտությունը մեծա-
պես ազդում է Շե րամի արվեստի վրա, որոշ գծերով նմանության աստիճանի 
մոտեցնելով նրան ժողովրդական երգարվեստին։ Այսուամենայնիվ Շերամի 
արվեստը չի հա կա դրվում աշուղականին, չի դՈւրս գալիս նրա ընդհանուր ժո-
ղովրդական մտածելակերպի, թեմատիկայի ու ոգու ոլորտից, նույնքան պրո-
ֆեսիոնալ է թե' արվեստի մակարդակի տեսակետից, թե պրակտիկ կատարո-
ղական գործունեությամբ։ 

Շերամ ի ամբողջ գործունեությունն ու ստեղծագործական ժառանգու-
թյունը, անկախ իր ներկայացրած գեղարվեստական ^բարձր արժանիքներից, 
ուսումնասիրման արժանի է նաև որպես սովետահայ գուսանների ավագ ներ-
կա յացուցչի, որը սկզբնավորվելով ու հասունանալով նախասովետական շըր-
ջ անում, ժողովրդի ու նրա արվեստ ի հետ ունեցած իր ամուր կապերի շնորհիվ, 
հաջողությամբ կարողացավ շարունակել ծառայել նաև ազատագրված ժողո-
վըրդին յուրացնել ու զարգացնել կյանքի թելադրած նոր թեմատիկան։ 

Շերամր ծնվել է Ալեքսանդրապոլում 1857 թ*։ Տալյանների, Տալոենց ըն-
տանիքը հռչակված էր որպես երաժշտական բարձր ունակություններով օժտված 
ընտանիք։ ՇերամիՀ Գրիգոր Տալյանի պապըճ Բաղդասարը, աշուղ Քյամալին՛ 
հայ աշուղական արվեստում նշանակալից տեղ է գրավում։ Հետագայում ևս 
Տալյանների ընտանիքը տվել է մի շարք ականավոր երաժշտական գործիչ-
ներ։ 

Շերամի հայրը՝ Կարապետ Տալյանը 1860-ական թվականներից Ալեք-
սանդրապոլում բաց է անում մի մեծ սրճարան, որտեղ հավաքվում ու ելույթ-
ներ էին ունենում ժամանակի հռչակավոր աշուղները, այդ թվում նաև Ջիվանին 
ու Ջամալին։ Սակայն, Շերամը երկար չմնաց աշուղական արվեստի այղ 
պրոֆեսիոնալ մթնոլորտում։ Նա դեռ տասը տարեկան էլ չկար, երբ հոր մահ-
վան պատճառով փակվեց սրճարանը։ Այդ մի քանի տարին էլ բավական էր, 
որպեսզի փոքրիկ Գրիգորի հոգում սաղմնավորվեր սեր ու համակրանք աշու-
ղական արվեստի նկատմամբ։ Նա չընկալեց աշուղական արվեստի գործնա-
կան ու տեսական թեկուզ և տարրական սիստեմատիկ գիտելիքները։ 

1 Բաղդասարը՝ աշուղ Քյամալին ծնվել է 1803 թ. Դարսում, որտեղից տեղափոխվում է 

Երևան, ուր և հիվանդանում ու մահանում է 1832 թ.է Նրա կինը1 Տալիտտան կամ Տալոն, իր 

երկու որդիների՝ Կարապետի ու Հովհաննեսի հետ տեղափոխվում Է Աչեքսանդրապոի հետագայում 

գործունյա ու եռանդուն մոր անունով կոչվում Է և ընտանիքը՝ Տալոենց — Տալյան։ 

Նրա երաժշտական ուսուցումը, եթե կարելի է այդպես ասել, հիմնակա-
նում սահմանափակվում է նրանով, որ հյուսնություն սովորելու և աշխատելուն 
զուգահեռ, երաժշտությամբ տարված պատանին, ավելի ու ավելի ուշիմ լսում 
է Շիրակի անչափ հարուստ ժողովրդական երաժշտությունը, պարերգերր, ւքա-
նիները։ 

Շերամր իր ինքնակենսագրության մեջ գրում է. ((13 տարեկան էի, երբ 
սկսեցի ինքս ինձ նվազել, երգեր հորինել ու երգել հայերեն ու թուրքերեն լ ե ֊ 
զուներովս։ Փաստորեն, ըստ սովորականի, մի որեիցէ աշուղի մոտ ՝չէր աշա֊ 
կերտել Գոգորը, ուստի ծանոթ չէր ու չէր տիրապեԽում աշուղական տաղաչա-
փական կլասիկ օրենքներին ու պատրաստի եղանակների սիստեմին։ Այս 
հանգամանքը ունի իր դրական և բացասական կողմերը։ Ղրական է նրանովՒ 

որ Շե րամը սկզբից ևեթ ազատ լինելով աշուղական կլասիկ օրենքներից ^ու 
պատրաստի եղանակներից, հնարավորություն է ունեցել, ու մասամբ ստիպ-
ված է եղել, յուրաքանչյուր երգի համար նոր եղանակ ստեղծել, ակամայից 
ենթարկվելով ժողովրդական երաժշտության ու բանահյուսության ուժեղ ազդե-
ցությանը։ Բացասական է նրանով, որ Շերամը հենվելով կենցաղում հնչող 
երաժշտության վրա, բացի ժողովրդական ինտոնացիաներից, ընկալում էր 
նաև այն ժամանակվա մասամբ տարածված օտարամուտ տարրերով լի ու 
ցածրարժեք սազանդարական երաժշտության ինտոնացիաները։ 

22 տարեկան հասակում ւ*ոգորը, որն արդեն հյուսնությունը աչքաթող էր 
արել, ընտանիքի նյութական կարիքները հոգալու համար, ընկերանալով ՛Լա-
րախաղից եկած հայտն/^պարսիկ երգիչ Ջումշուդի հետ, սազանդարական խումբ 
է կազմում։ Այսպիսով, նա կարողանում է և' զբաղվել իր այնքան սիրած ար-
վեստով, և՚ ընտանիքի ծախսերը հոգալ, և՛ կատարելագործվել այն ժամանակ 
բավական գնահատված արևելյան սազանդարական ոճով նվազելու և երգելու 
մեջ։ 

Որոշ ժամանակ անց, նա միանում է Ալե քսան դրա պո լի անվանի սազան-
դարական խմբերից մեկի՚ Հագոյի (Հակոբ Մանուկյանի) խմբին2, որի համ-
բավը դրանից հետո բավական մեծացավ։ Հաճախ այդ խումբը հրաւէիրվում 
էր նաև այլ քաղաքներ՝ ՛Լարս, էջմիածին ու Երևան։ 

Պետք է ենթադրել, որ այդ ժամանակամիջոցում ուժեղանում է սազան-
դարական երաժշտության ազդեցությունը Գոգորի վրա։ Սակայն այդ չի նշա-
նակում, որ նա լրիվ տարվում է սազանդարական արվեստով ու սոսկ սազան-
դար է դառնում։ Որպես օրենք սազանդարները միայն կատարողներ էին, 
նրանցից թեկուզ և ամենատաղանդավորները կամ ամենահռչակվածները, եր -
գեր հորինելով երբեք չեն զբաղվել։ Ըստ որում երգում է դաֆ խփողը և ոչ թե 
սազանդարական խմբի թառ նվազողը, մինչդեռ Գոգորը հորինելով հարյուրա-
վոր երգեր ու եղանակներ, հանդես գալով որպես բեղմնավոր, ստեղծագործող 
ու հիանալի երգիչ, խմբի մյուս անդամներից շատ բարձր էր դասվում։ 

2 Դժվար է ճիշտ որոշհյ, թե որ թվից մինչև որ թիվն է նա երգել Հումշուդի հետ, միայն 

եյնելով նրանից, որ նա 22 տարեկան էր, երր սկսեց որպես պրոֆեսիոնալ զբաղվել երաժշտու-

թյամբ, կարելի է ասել, որ նա Հ ումշուդի հետ երգել է 1879 թ.ւ Նույնպես դժվար է որոշեի թե 

որ թվականից Գոգորը միացավ Հագոյի խմբին, միակ փաստն այդ մասին 1885 թ. մնացած ու-

1930 թ. Ա. Երեմ յանի աշխատության մեշ հրատարակված այդ խմբի մի նկարն է, որի կենտ-

րոնոլմն է Շերամըւ 



( 
31 

Շերամի կենսագրության ու գործունեության կարևոր թվականներից մեկն 
է 1902 թ.։ Այս թվականին «Քնար» խորագրի տակ Հրատարակվում է նրա եր֊ 
գերի առաջին ժողովածուն։ Մինչ այդ, նրա ծավալած մոտ 25-ամյա ստեղծա-
գործական գործունեության մեջ տիրապետող սիրո թեման իր արտահայտու-
թյունն է գտել այգ ժողովածուի թե խորագրի և թե բովանդակության մեջ։ 

1905 թ. «Գանգատի շանթերյ> խորագրով հրատարակվում է Գրիգոր Տալ֊ 
յանի երկրորդ գրքոլյկը) որի մեջ հեղափոխական և հայրենասիրական երգերը 
առաջնա կա րգ տեղ են գրավում^։ Գիրքը հրատարակված է «Պ ետ րոգրադ» կեղծ 
անվան տակ։ Երկու տարի անց, 1907 թ. «Սեր և կռիվ.» խորագրի տակ լույս է 
տեսնում Գրիգոր Տալյանի երրորդ գրքույկը։ 

1913 թ. լույս է տեսնում Գրիգոր Տալյանի չորրորդ գրքույկը՚ «Անջուր 
պարտեղ» խորագրով։ Այս ժողովածուն նույնպես սիրո, հայրենասիրական ու 
հեղափոխական երգերի ժողովածու կ։ Նշված գրքույկների հրապարակ գալը, 
անկասկէսծ, մեծացրին Գրիգոր Տալյանի Համ բավն ու ժողովրդա կանությունր։ 
Նրա ստեղծագործությունները, որոնք մինչ այդ Հիմնականում տարածվում 
էին իր իսկ կատարողական գործունեության միջոցով, մատչելի դարձան ավելի 
լայն շրջանակների Համար, ընդգրկելով նաև այն Հեռավոր Հայաբնակ քա-
ղաքները, որտեղ Գրիգոր Տալյանը դեռ չէր եղել։ 

1913 թ հ ա յ տառերի գյուտի 1500-ամյակի հոբելյանի առթիվ, Գրիգոր 
Տալյանին Հրավիրում են Աստրախան։ Մի տարի անց, նրան Հրավիրում են 
Բաքու, մասնակցելու Կուլտուրական Ընկերության կազմակերպած ազգագրա-
կան երեկույթին։ Գրիգոր Տ ալյանը Հանդիսատեսների ջերմ րն դուն հլությանն է 
արժանանումԱյս առթիվ է, որ բանաստեղծ ՀովՀաննես Հովհաննիսյանը 
Գրիգոր Տալյանի «մետաքսանմանս երգերն ու երգելու ոճը նկատի առնելով, 
նրան Շե րամ է անվանում։ . . 

1915 թ. լույս է տեսնում նյէա Հինգերորդ գրքույկը «Անզուսպ արշավ» 
խորագրով, ուր մեծամասնություն են կազմում Հայրենասիրական երգերը։ 

1915 թ. Շերամը տեղափոխվում Է Թիֆլիս, այստեղ նույնպես, նա լայն 
ժողովրդականություն Է վայելում։ Սովետական կարգերի Հաստատումից Հետո 
առավել ևս աշխուժանում Է Շերամի գործունեությունը, նա մասնակցում Է 
կազմակերպվող Համարյա բոլոր քաղաքական կուլտուրական երեկույթներին, 
Հորինում Է երգեր նվիրված նոր կյանքին, Հայրենիքին ու պրոլետարիատի ղե-
կավարներին։ Հասկանալի Է, որ դրա Հետ միասին աճում Է նաև նրա ժողովըր-
դայնությունը։ 

Շերամի վայելած լայն ժողովրդականության փաստական ապացույցնե-
րից են՝ նրա գործունեության զանազան տարելիցների առթիվ կազմակերպված 
Հոբելյանական . երեկոներր։ 

1922 թ. ապրիլի 2-ին Թիֆլի ս ում կազմակերպվում Է երեկոճ նվիրված 
Շերամի գործունեության 35-ամյակին, զեկուցումով Հանդես Է գալիս Գարեգին 
Լևոնյանը։ 

3 Այս գրքույկի մասին Շերամի երգերի ժողովածուի ներածական Հոդվածում հիշատակում 

Է Գարեգին Լևոնյանրւ Մեգ չհաջողվեց գտնել գրքույկը, ծանոթանալ նրա բովանդակության հետа 

4 Երեկույթի ծրագրում կարևոր տեղ Էր գրավում ((Զան գյուլումիա տեսարանը, որին մաս-

նակցում Էին երգիչ Տիգրան Նալրանդյանը և Գրիգոր Տ ալյանը։ 

Այս աոաջին Հոբելյանից չորս տարի անց, 1926 թ. մայիսի 8-ին Լենինա -

կանում Ղանիել Ղազարյանի նախաձեռնությամբ, մեծ շքեղությամբ տոնվում 

է Շերամի գործունեության 40-ամ յակը։ 

1929— 1930 թթ. մի խումբ ընկերներ կոչ են անում կազմակերպել Շերամի 

գործունեության 50֊ամյա հոբելյանը5։ Ինչ-ինչ պատճառներով հոբելյանր 

կազմակերպել չի Հաջողվում, բայց Վենետիկ ում 1930 թ. լույս է տեսնում 

Ար ամ Երեմ յանի գրքույկը1 նվիրված Շերամին, այն վերնագրված է «Աշուղ 

Տալյան Գրիգոր (Շերամ), նրա գործունեության 50-ամյակի առթիվ»։ Արամ 

Երեմ յանի գրքույկը արժեքավոր է իր մի շարք ճիշտ գրույթներով, սակայն այն 

զերծ չէ ՛նաև շփոթումներից ու Հակասություններից։ 

1935 թ. Շերամր տեղափոխվում է Երևան, ուր և, Հակառակ պատկառելի 

Հասակին, նա շարունակում է իր բեղմնավոր գործունեությունր։ Երևանում 

Շերամին շրջապատում են սիրով ու Հարգանքով, նրան ընդունում են Սովետա-

կան Գրողների Մ իության մեջ, նրա երգերը Հաճախ Հնչում են ռադիոյով։ 

Միայն անբուժելի Հիվանդությունր ընկճում է 81-ամյա Շերամի եռանդը։ 

Նա մահանում է քաղցկեղից 1938 թ, Հուլիսի 3-ին։ 

Հետագայում Շերամի ավագ որդիճ կոմպոզիտոր Վարդգես Տա լյանը, որը 

տարիներ առաջ ձայնագրել էր նրա բազմաթիվ երգերը, Հավաքում է դրանք 

ու ժողովածու է կազմ ում, որը Հա /պետհրատը Հրատարակում է 1948 թ*։ Ժո-

ղովածուի առաջին էջերում տպված են Ավետիք ԵսաՀակյանի, Գարե գին Լևոն-

յանի և ժողովածուի խմբագիր երաժշտագետ Մուշեղ Աղա յանի Հոդվածները։ 

Մեր իրականության մեջ առաջինը Հանդիսացող, մի գուսանի ստեղծագործու-

թյունը ներկայացնող մւյս ժողովածուն լրացվում ու վերահրատարակվում է 
1959 թ.ւ 

Շ ե ր ա մ ի ժ ա ռ ա ն գ ո ւ թ յ ա ն բնորոշ գ ծ ե ր ն ու ժանրերը 

Շե րամի երգերի, նրա արվեստի ոճական յուրաՀատուկ ու բնորոշ գծերը, 

Հանդես են գալիս թե երգերի լեզվական ոճական առանձնաՀատկություննե-

յւում և թե երգերում ներկայացված կերպարների պատկերների ու տրամա-

դրությունների յուրաՀատկությունների միջոցով։ 

Լեզվական տեսակետից, Շերամի երգերի տեքստերը պարզ ու մատչե-

լի են, Հիմնականում գրված են Հայ գրական լեզվով, որը Համեմված է Շիրակի 

ժողովրդական բառ ու բանով և յուրահատուկ դարձվածքներով։ 

Ոճական տեսակետից, Շերամի երգերը նույնպես շատ մոտ են ժողովյըր-

դական երգերին, Հաճախ ուղղակի ժողովրդական մանի ների նման 7—8 վան-

կանոց քառյակներով, երբեմն էլ քիչ ավելացնելով վանկերի ու տողերի քա-

նակը, նա միշտ մնում է պարզության սաՀմաններում։ Շերամր չի սիրում 

բարդությունները, նրա երգերում չկան 15—16 վանկանոց բարդ կառուցվածք-

Б Ալս հոբելյանների տարեթվերում անճշտություն 1լա• համարելով, որ 1922 թ• Շերամ ի 

գործունեությունը 85-ամյա էր, ստացվում է, որ նա 1887 թ. է սկսել իր գործունեությունը, այն 

ինչ Արամ Երեմ յանի գրքի մեջ հրատարակված 1885 թ. մնացած նկարը ապացույց է, որ 1885 թ. 

Շերամը արգեն հռչակված երգիչ էր, Ըստ Լենինականում կազմակերպված հոբելյանի Շերամի 

գործունեության սկիզբ՛ը պետք է համարել 1886 թ., որը նույնպես սխալ էւ 1980 թ. Շերամի գոր՛ 

ծունեոլթյունը 50-ամյա համարելը իրականության անհամեմատ ավելի մոտ է, նրա սկիզբը 

ստացվում է 1880 թ.ւ 

ներ, քիշ է լինում նաև քառյակների քանակը, չհաշված կրկնակները, որոնց 

լայն օգտագործումր Շերամի ոճական յուրահատկություններից մեկն է, նրա 

երգերը հիմնականում կազմված են 3 — 4 քառյակներից։ Այս տեսակետից 

սխալ չի լինի Շերամին համարել աշուղական ասպարեզի մինիատյուրիստը։ 

Բնորոշ ու յուրահատուկ են Շերամի երգերում հանգես եկող կերպար-

ները, նրանք միշտ ներկայացված են վառ գույներով, յուրաքանչյուրը օժտված 

է մարդկային յուրօրինակ ներքնաշխարհով։ Սիրո երգիչ Շերամի երգերում, 

որպես կենտրոնական ու հիմնական կերպար հանդես է գալիս սիրուհու կեր-

պարը։ Իր երգերում, սիրուց վառված ու սիրուհու գեղեցկությամբ տարված 

Շերամը, շռայլությամբ օգտագործում է մինչ այդ էլ աշուղական արվեստում 

րնդունված հիպերբոլիկ պատկերավոր արտահայտությունները։ Բոյր չինարի, 

աչքերր աստղերի, ունքերը շանթի, այտերր կարմիր վարդի, մազերը ոսկու 

նմանեցնելով, նա նկարա գրում է իր Արևի պես փայլուն փերուն։ Տ րամ ա բա֊ 

նորեն Շերամի երգերի կենտրոնական կերպարի, այդպիսի գերմարդկային գե-

ղեցկությամբ օժտված սիրուհու ներքին աշխարհը շատ զուսպ է, նա հանդես 

է գալիս «հազար ու մի նազերովս, «չեմ ու չումերով», որի համար Շերամր 

նրան (Гանգութ հոգեհան3) է անվանում, հաճախ է պատահում նաև (Гջիգյարս 

խորով արիրi) տրադիցիոն դարձվածքը։ 

Հիմնականում տեղին օգտագործված, այս հիպերբոլիկ նմանությունները 

ունկնդիրներին տարօրինակ չեն թվում, որովհետև Շե րամը իր սիրուհու գեր-

մարդկային գեղեցկությամբ հափշտակված լինելով հանդերձ նրան չի պատ-

կերացնում ու նկարագրում աշխարհից կտրված, այլ բնության գեղեցկության 

վառ պատկերների միջոցով ավելի մարդկային ու իրական է դարձնում իր սի֊ 

բուհու կերպարը։ 

Շե րամի երգերում, որպես կենտրոնական կերպար հանդես է գալիս նաև 

ինքր, առաջին դեմքը, որի անունից նա մերթ զմայլած ու հրճվանքով, մինչև 

աստվածացնելու աստիճան գովերգում է իր սիրուհուն, մերթ որպես երանելի 

երջանկություն սիրուհու սերն է հայցում կամ աղերսում, մերթ էլ վրդովվում 

.կամ ողբում է սիրուհու սառը վերաբերմունքի, հեռանա լու, կորցնելու համար։ 

Շերամի երգերում նշանակալից դեր ունի և արտակարգ վառ գույներով է 

ներկայացված բնությունը։ Երբեմն միայն մի քանի բառերով ստեղծված պատ-

կերը որոշում է քառյակի կամ երգի ամբողջ տրամադրությունը։ Հաճախ, ժո-

ղովրդական բանահյուսության մեջ ընդունված ու տարածված ձևով, Շերամը 

քառյակի առաջին կեսում տալով բնության պա տկերը, հոգեբանորեն նախա-

պատրաստում ու հասկանալի է դարձնում քառյակի երկրորդ կեսում ներկա-

յացված զգացմունքր, հոգեկան վիճակր։ 

Ա մ պ ե г ն ե լ ա ն p jnir—րլուր 

Մասիս uuirf i կ ա տ ա ր ե ն , 

Սփւ, իւք ս ի r i n p կ ա ր ո տ մ ն ա ց 

Իւք թ ա ո լ ս ւ ն ե ն , ի մ յ ս ւ ր օ ն 6 : 

* Եկան գ ա ր ն ա ն անուշ օրեր 

Ծ ա ղ կ ո վ լ ց վ ա ն դաշտեր ձորեր , 

Յ ա ր ս զ ո ւ գ վ ա ծ ս ե յ ր ա ն կ ե ր թ ա 

Հ ա գ ա ծ կ ա պ ա ծ ա լ վ ա ն շորեր7: 

6 Շերպ մ, Երդեր, Հայպետհրատ, Երևան, 1959, էշ 132ւ 

7 Նույն տեղում, էք 991 
Տեղեկադիր 8—8 

Շերամի մի շարք երգերում պատկերավոր ներկայացված բնությունը ռչ-

միայն ֆոնի, դեկորի դեր է կատարում, այլև երգի հերոսի Հոգեկան վիճակի 

թարգմանն է դառնում, կենդանանում է։ Երգիչը Հաճախ երկնքի լուսնին nt 

Հավքերին է Հարցնում իր յարի մասին, սարերին, ձորերին դիմում է «ճամփաս՛ 

բանալ յարին, զով քամին, սարերի կարկաչուն աղբյուրներն ու ծաղկունքը֊ 

կյանք են ստանում նրա սիրամաշ Հոգու պատկերացման մեշ։ 

Թեպետ սիրո երգերից շատերում Շերամը տառացիորեն երգում է իր-

անձնական դժբախտ սիրո պատմությունը, ըստ էության, ընդՀ ա ն բացումն երի 

Հասնելով, Հանդես է գալիս որպես իր ժամանակի մարդու ընդՀանրացած կեր-

պարի լիրիկական զգացմունքների արտաՀայտիչ։ Այս է Շերամի երգերի չայն՛ 

ժողովրդայնության պատճառներից մեկը։ 

Ժանրային տեսակետից շատ բազմազան չէ Շերամի ժ առան գությունըէ Նրա 

ստեղծագործության Հիմնական Հատվածներն են սիրո, Հայրենասիրական ու 

Հեղափոխական երգերի ժանրերը։ ճիշտ Է, Շերամր Հորինել Է նաև այլ ժանրե-

րի պատկանող երգեր, սակայն դրանք Հատուկենտ լինելով, չեն կարող նրա՝ 

ժառանգության մի ինքնուրույն Հատվածը կազմել։ Շերամը Հիմնականում՛ 

Հանդես Է գալիս, որպես սիրո երգիչ, նրա ժառանգության մեշ, սիրո երգերի 

ժանրը առաշնակարգ տեղ Է գրավում թե՛ լեզվի, ոճի, կերպարների ու արտա-

Հա յտված զգացմունքների բազմազանությամբ և թե քանակով։ 

բովանդակության ու ոճական Հարուստ բազմազանությունը, որով Հանդես՝ 

են գալիս Շերամի սիրո երգերը, Հնարավոր Է դարձնում, մի քանի ստորա-

բաժանում նկատել։ Ուր ույն խումբ են կազմում ժողովրդական գողտրիկ մա-

նիների ոճով Հորինված երգերը։ Իրենց բովանդակությամբ զանազան խմբեր֊ 

են կազմում սիրուՀու գեղեցկության Գովքի երգերը, կենսուրախ կամ տխուր» 

սիրո երգերը։ 

Շեր ամի Հայրենասիրական ու Հեղափոխական երգերի ժանրերը, իրենց-

ժամանակին ունեցել են մեծ նշանակություն, նրանց մեշ արտացոլվել են ժողո-

վյյրդի վխշան ու ցավը, անհուն ատելությունը թշնամիների նկատմամբ, պայ-

քարի պատրաստակամ ությունն ու Հավատր լուսավոր ապագայի նկատմամբ։ 

Այժմ Շերամի Հայրենասիրական ու Հեղափոխական երդերի ժանրերը կորց-

րել են իրենց նախկին նշանակությունր։ Այդ ժանրերի երգերից միայն մի քա-

նիսը Համապատասխանում են մեր օրերի ւպահ ան շն երին, օրինակ՝ <r Կարը 

Մարքսի անմաՀ Հիշատակին]), «Լենին», «Ստեփան Շահում յանյ> և «Կեցցե՜ 

Հզոր Միությունըյ> երգերը, մնացածներր այժմ ունեն սոսկ պատմական նշա-

նակություն։ 

Շե րամի երգերում նշանակալից տեղ են գրավում նաև երգիծական բնույթի՝ 

երգերը։ Այս երգերից շատերի արտաքնապես երգիծական զավեշտական բնույ-

թի տակ շատ ավելի խոր սոցիալական բովանդակություն Է թաքնված։ Այդպիսի» 

մի ցայտուն օրինակ Է aԵս շահել եմ յարս պառավ.» երգը (Էշ 155)։ 

Ьи սիրուն ե մ j u i r u չ ի ր ք ի ն , 

Մ ե ր ս խ ո ր թ է ր , հ ե ր ս ա կ ա ր , 

Ոսկու ղ ո ո ո վ ինձ { ս ա ր ե ց ի ն , 

Զուրկ թ ո ղ ե ց ի ն շահել j a r k « : 

Ւսկ երկտողանի կրկնակը, այդ անհատական վիշաը ընդհանրացնում Է* 

էս ինչ օ ր ե ն ք էր ՈՐ դ ր ի ն , 

ՈՐ շի գ տ ն ո ւ մ յ ա ր ը յ ա ր ի ն : 

Հարկավոր Է նշեի որ այս երգի երաժշտությունը, իր ճկուն պարայնու-

թյամբt հակադրվելով տեքստի բովան դա կութ յան ր, կոնտրաստի միջոցով, 

ավելի ընդգծում ու համոզիչ Է դարձնում երգի բովանդակությունը։ 

Ուշագրավ Է այն, որ Շերամի երգերում չկան աշուղական արվեստին 

այդքան բնորոշ պատմողականք բարոյախոսական երգերն ու հանելուկները* 

Այդ նրա ստեղծագործական յուրահատկություններից մեկն Է, սակայն հար-

կավոր Է նկատի առնել նաև այն, որ դրանք 19-րդ դարի վերջում ու 20-րդ 

դարի սկզբում, բավականաչափ կորցրել՛ Էին իրենց նախկին դերն ու նշա-

նակությունը։ 

Շերամ ի երգերի երաժշտական լեզուն հանդես Է գալիս մի շարք որոշակի 

ու բնորոշ ոճական ու տեխնոլոգիական յուրահատկություններով։ Առաջին հեր-

թին նշենք, որ Շերամի երգերի երաժշտությունր շատ սերտ կապեր ունի ժո-

ղովրդական թե գեղջուկ, թե' քաղաքային երաժշտության հետг Այս հանգա-

մանքը ապահովում Է նրա երգերի մատչելիությունն ու լայն ժողովրդայնու-

թյունը, բացի այդ նա հնարավորություն Է ստանում իր երգերից յուրաքան-

չյուրի բովանդակության և թեմատիկային առավել հարմարավետ ոճ ընտրելու։ 

Ղրանով ոչ միայն ապահովվում Է նրա երգերի ոճի ու բովանդակության մ իա и-

նությունր, այլև լայն բազմազանության հնարավորություններ են ստեղծվում г 

Շ ե ր ա մ ի գեղջկական ոճով երգերը 

Շերամ ի ամբողջ ստեղծա գործութ յան մեջ, համեմատաբար ավելի նշա-

նակալից տեղ են գրավում գեղջկական ժողովրդական երաժշտության ոճով հո-

րինված երգերը։ Այս ոճով հորինված երդերր քանակապես ավելի շատ են և 

հանդես են գալիս հարուստ բազմազանությամբ։ Շ երամ ը իր երգերում վեր-

արտադրում Է գեղջկական ժողովրդական երաժշտության թե րնդհանուր ոճա-

կան գծերը և թե' ժանրային բազմազան ու յուրահատուկ առանձնահատկու-

թյունները։ 

Այսպես, օրինակ՝ <rՍիրուն սիրամարգ» երգում (Էջ 25) վառ գույներով 

և համեմատություններով գովերգվում Է գեղեցկուհին։ Տեքստի ընդհանուր՛ 

ա րամ ա դրությունը ուրախ Է։ Վերջին երկու տողերում 

Մ ա ր ա գ ի ս բ ա լ ք ի մեկ ՕՐ նսւսնիմ. 

Հ ա մ բ ո ւ ր ե մ շ ա ր մ ա ղ ա յ տ ե ր դ , 

սիրո լավատեսական հույսն Է արտահայտված։ 

Համապատասխանորեն Շերամը այս երգը երաժշտ ականորեն մարմնա-

վորել Է ժողովրդական պարերգերի ոճով։ Ռիթմիկ պուլսացիան, պարայնու-

թյունն ու մելոդիկ գծի պարզությունը լրացնում են երգի տեքստի ընդհանուր 

լավատեսական տրամադրությունը։ 

ՍԻՐՈԻՆ ՍԻՐԱՄԱՐԳ 

էտ - կե] ես կայ - Gb| այ-քիս ա - ուոյ, յի - qjui-rpu fjui-ршр 

Գեղջկական ժողովրդական երաժշտության մի այլ ժանրի գծերն են վեր-

արտադրվել Շերամի «Սիրում եմ քեզյ> երգում (Էշ 31 )։ Այս երգի տեքստում 

արտահայտվում են խոր սիրո ու նվիրվածության զգաց մ ունքն եր, իսկ սիրու-

հու կողմից համապատասխան վերաբերմունքի հույսր քիլ Է* 

Մ ո ւ ր ա զ ի ս էլ i ir չնսւսնիմ 

Հ ե ո ՚ վ ի ց խ լ ե if պ ա չ ե ր դ : 

Մ. P". Մանուկյան 

Վերջին քառյակում մտածկոտ թախիծր ավելի որոշակի Է դառնում. 

Ա մ ե ն գիշեր ո ւ խ տ ե մ գ ն ո ւ մ 

էն պ ա ր դ , անուշ ա ղ բ յ ո ւ ր ի ն , 

Ո ր տ ե ղ ի ց միշտ շ ա ր ես խ մ ո ւ մ . 

Սերս խ ա ո ն ե մ էն շրին : 

Երգի երաժշտական մարմնավորման համար Շերամր րնտրել Է գեղջկա-

կան լիրիկական երգերում հաճախ պատահող իմպրովիզացիոն զարգացման 

ոճր, որր համապատասխանում ու լրացնում Է երգի տեքստում արտահայտված 

սիրո զգացմունքից առաջացած մտածկոտ հոգեկան վիճակը։ Երգի 1-ին ու 

2-րդ տողերի հետ հնչող 4 տակտանոց երաժշտական նախադասությունը, 

3-րդ ու 4-րդ տողերի հետ կրկնվելիս, արմատական փոփոխությունների շնոր-

հիվ, նոր մեկնաբանում Է ստանում, իմպրովիզացիոն զարգացման մի նոր 

օղակ հանդիսանալով։ 

ՍԻՐՈՒՍ՝ МГ 

Հարկ եղած դեպքում Շերամը օգտագործում է նույնիսկ գեղջկական ժո-

ղովրդական երաժշտության՝ ողբի երգերի ժանրի առանձնահատկությունները։ 

Այդպիսի մի օրինակ է հանդիսանում аԽեղճ հովիվ եմ» երգը (էշ 57)։ Երգի 

տեքստը, որն առաջին անգամ հրատարակվել է 1913 թ. (ГԱնջուր պարտեզ» 

ժողովածուի մեջ, արտահայտում է տխուր և հուսահատ տրամադրություններ։ 

Այդ տխուր ու հուսահատ հոգեկան վիճակը ոչ թե «անգութ յարի» անտարբեր 

վերաբերմունքից է, այլ մեր ժողովրդի այն ժամանակվա պատմական-քաղա-

քական վիճակի արտացոլումն է ընդհանրացված ձևով։ Հատկապես երգի կըրկ-

նակում, առավել ցայտուն ու որոշակի է ամբողջ երգի տխուր տրամադրու-

թյան պատճա ոը։ 

Խ լ ե ց ի ն տ ա ր ա ն յ ա ր ս , 

Տ ա ր ա ն ֆ ի դ ա ն չ ի ն ա ր ս , 

Խ ո ր ո վ ե ց ի ն ջ ի գ յ ա ր ս , 

Սիրուն ս ա ր ե ր , ա ր և ա ր ե ք . 

Անուշ ն ո վ ե ր , բարև, տ ա ր ե ք . 

Ողբերգի նման եղանակր կազմված է անվերջ կրկնվող մի փոքր օղակից։ 

Լադո-ինտոնացիոն տեսակետից նույնպես բնորոշ է մեղեդու փոքր դիապազոնի, 

հիմնականում միայն C, d€S> es հնչյունների սահմաններում լոկրիական լագի 

ոլորտում զարգանալը, տոնիկայից սկսվելով, փոքր տերցիա վերև բարձրանալն 

ու նորից տոնիկա վերադառնալը։ 

ЫЛЛ 1 ( \ ա ЫГ 

Moderato 

I Ա Е Л ' - М ' Г Г Р 
hlbqfi հո - է|իվ bif ս ա - քի գըլ իփն, ա ն - s b r . ifb 

Այս երաժշտական նա խ ադա и ութ յան ռիթմիկ պատկերում զգացվող պա֊ 

րայնության տարրը, ինչպես և ժողովրդական ողբերում, հաղթահարվում է ան-

վերջ կրկնության միջոցով, նույն երաժշտական նա խա դասությունը վեց ան-

գամ կրկնվելով, կարծես ելք որոնելով անելանելի դրությունից, ոչ միայն 

կորցնում է պարայնության տարրը, այլև ստատիկ բնույթ է ստանում։ 

Ինչպես վերը նշեցինք, Շերամի սիրո երգերի մի ուրույն խումբ են կազ-

մում մանիների ոճով հորինված երգերը։ Դրանք իրենց յուրահատկություն-

ներով, աոանձին տեղ են գրավում նաև Շե րամի՝ գեղջկական ժողովրդական 

երաժշտության ոճով հորինված երգերի շարքում։ 

Դիմելով օրինակների, սկսենք ամենապարզերից ու ցայտուններից։ 

Շե րամի երգերի ժողովածուի 97 էջի <էէե, լե, յարըմշ) երգի տեքստը իր բո-

վան դա կությամբ~-ու բնույթով հար ու նման է ժողովրդական մ անին երին. 

ոսւդբ if տա ջ ո կ ե ց ի , 

Կարմիր վ ա ր դ ը պ ո կ ե ց ի 

Ամսւ թե ա ս տ վ ա ծ կ ս ի ր ե ս 

Մեկ լուսնակի դ ե մ կ ե ց ի : 

Կրկնակը իր լե-լե-ներով լրացնում է մանիներին հատուկ պ արայն ութ յան 

րնույթր։ Մանի՛ների ոճին նույնքան մոտ է նաև այս երգի երաժշտությունը. 

ԼԵ, LMILPCIT 

ամսյ, թե աստ - ւ|ած կը - սի - rbu, մեկ յօսւ - նյա 

Իր անկեղծ պարզության, երգայնության, մեղմ ու ճկուն պարայնության 

շնորհիվ այս փոքր երաժշտական նախադասությունը, հաճախ կրկնվելով հան֊ 

դերձ չի կորցնում իր հմայքն ու գեղարվեստական ներգործության ուժըէ 

Ավելի բարդ ու զարգացած օրինակ Է (ГԵկավ անուշ գարունը» երգը (Էշ 

89)։ Մանիների ոճով գրված տեքստը գրավիչ Է իր շերմությամբ ու պատկերա-

վորությամբ։ Երգի եղանակը, նախորդ օրինակի պես, պարզ ու երգային Է, 

պարայնության տարրը մի քիչ ավելի զուսպ։ Սակայն կառուցվածքի տեսակե-

տից այս երգի եղանակը մի քիչ ավելի բարդ Է. 

էյԿԱՎ. ԱՆՈՒՇ ԳԱՐՈՒՆՍ 

Եթե նախորդ օրինակում, քառյակի առաշին ու երկրորդ տողերի հետ հան-
դես եկող չորս տակտանոց նախադասությունը հնչում Էր մի շնչով, առանց 
մասերի բաժանվելու, ապա այս օրինակում երկրորդ տակտի վերջում ցեզուրա 
(կանգառ) կա, որի շնորհիվ չորս տակտանոց նախադասությունր, որոշակիո-
րեն բաժանվում Է երկու մասի, որոնք միմյանց հակադրվում են։ Առաշին երկու 
տակտը զարգանալով a հնչյունից, բարձր, ավարտվում Է a հնչյունով, իսկ հա-
ջորդ երկու տակտը զարգանալով a հնչյուն ցածր, ավարտվում Է ձ հնչյունովւ 
Այս երկու ավարտող, հենակետային հնչյունների առկայությունն ու փոխհա-
րաբերությունը հարց ու պատասխանի բնույթ տալով ավելի հետաքրքիր են 
դարձնում ամբողջ երաժշտական նախադասությունը։ 

Ршдի այդ, նկատելի Է մի երկրորդ զարգացման ավելի արժեքավոր 
փաստ։ Նախորդ օրինակում, 1-ին ու 2-րդ տողերի հետ հնչող երաժշտական 

նախադասությունը նույնությամբ կրկնվում է թե 3-րդ, 4-րդ տողերի և թե' 
կրկնակի հետI Այս օրինակում երաժշտական նախադասությունր կրկնվելիս 
զարգա՛ցում է ստանում։ Վերջավորությունը մնում է նույնը, սակայն լրիվ 
փոխվում է նախադասության սկզբնավորությունը։ Ամբողջ կառուցվածքի 
սխեման ստացվում է ձ, էՆ С» Ь ձևով։ Ըստ որում 2-րդ ու 4-րդ տողերի երա-
ii րշտ ութ յուն ը նույնն է, իսկ 1-ին ու 3-րդ տողերի երաժշտությունը զանազան է* 

Ուշագրավ է այն, որ եղանակի այդ փոփոխումր համրնկնում է հենց 
Հանգից ազատ 3-րդ տողի հետ։ 

Կառուցվածքի այս ձևը իր բազմաթիվ տարբերակներով Շերամի երգերում 
շատ հաճախ է պատահում ։ 

Շե րամի երգերում մանէքների ոճով հորինվածներից, կաոուցվածքով 
ամենաբարդերից ու ամենազարգացածներից մեկը կարելի է համարել «Փնջլիկ-
յնջլիկ» երգը (էջ 100)։ 

ՓնՏԱ ֊Կ-ՄՆՏԼհԿ 

i j j p յ յ i i 1 յ ^ յ [ ^ ^ ^ p i ^ ^ 

Այստեղ սովորականի նման 4 тակտ ան ոց մի երաժշտական նախադասու-
թյուն հնչում է քառյակի 1-ին ու 2-րդ տողերի հետ, այս երաժշտական նա-
խադասությունը բաժանված է 2 մասերի՝ ОД~П հենակետային հնչյունների առ-
կայությամբ, ռեգիստրների ու երաժշտական շարադրանքի զան այլան ութ յամբ։ 

Քառյակի 3-րդ և 4-րդ տողերի հետ հնչում է երկրորդ երաժշտական նա-
խադասությունը։ Այս նոր երաժշտական նախադասությունր սկսվելով նախորդ 
երաժշտական նախադասության երրորդ տակտի մոտիվով, օրգանապես կապ-
Վում է նրա հետ։ Սակայն, այդ րնդհանուր երաժշտական մոտիվի նոր մեկնա-
բանում ր, ավելի բարձր հնչյունների (&) նվաճում ր և նոր տոնիկան ffiS^ ապա-
հովում են երկրորդ երաժշտական նախադասության ինքնուրույնությունը։ 

Քառատող կրկնակի 1-ին ու 2-րդ տողերի հետ հանդես է գալիս մի նոր 
երաժշտական նախադասություն, որր կառուցված լինելով նախորդ երաժըշ-
տական նախադասություններից փոխառնված մոտիվներից, կապվում ոլ 
միասնություն է կազմում նրանց հետ։ 

Այս երաժշտական նախադասությունը ավարտվում է 2 սեկվենցիոՆ 

օղակներով, մի բան, որ Շերամի երգերում շատ է պատահում, հատկապես՛ 

երգերի վերշում կամ կրկնակներում։ 

Եթե, նախորդ օրինակներում, մեկ երաժշտական նախադասությունր՝ 

նույնությամբ կամ փոփոխություններով կրկնվում էր, ապա այս օրինակումу 

մենք տեսնում ենք երեք մեկր մյուսին հակադրվող ու լրացնող երաժշտական 

նախադասությունների առկայություն։ Ըստ որում, ելնելով երաժշտական .շա՛-

րադրանքի ոճից, առաշին երաժշտական նախադասությունր կարելի է ընկա-

լել, որպես նյութի շարադրանք, երկրորդը որպես զարգացման մաս և երրորդը^ 

որպես մշակման մաս։ 

Հանդես գալով երգի երեք նաքսադասություններում, ամբողջ երգի միաս-

նությանն է օժանդակում երրորդ տակտի մոտիվը։ 

Շ ե ր ա մ ի ք ա ղ ա ք ա տ ի պ ե ղ ա ն ա կ ն ե ր ո վ երգերը 

Թեաե տ Շերամի քաղաքատիպ եղանակներով երգերր քանակապես ավելի՛, 

քիչ են քան գեղջկական ժողովրդական երգերի ոճով հորինվածները, բայց 

դրանք հանդես են գալիս ակնհայտ բազմազանությամբ ու նշանակալից տեղ 

են գրավում նրա ստեղծագործական ժառանգության մեշ։ Այս երգերը գեղշ-

կական ոճով հորինվածներից զանազանվում ե1կ թե իրենց լադո-ինտոնացիոն 

կազմվածքով և թե' կառուցվածքի ձևով։ Քաղաքատիպ եղանակներով հորին-

ված երգերի մի այլ ընդհանուր գիծ է նրանց վանկերի համեմատաբար ավելի 

մեծ քանակը։ Եթե Շերամի երգերում գեղջկական ոճով հորինվածների վան-

կերի թիվյը տողում հազվադեպ անցնում է 7—8-ից, ապա նրա քաղաքատիպ 

եղանակներով հորինված երգերում վանկերի թիվը ՚ 10—11 է ու միայն մ [г 

քանի օրինակներում դրանից պակաս։ 

Նօենք նաև այն, որ այս երգերում բնության պատկերները ավելի քիչ են 

ու եղածն էլ այլ կերպ է ներկայացված, քան գեղջկական ոճով հորինված եր-

գերում։ .<1 

Շերամի քաղաքատիպ եղանակներով երգերում նույնպես նկատվում £ 
երաժշտական կերպարների ոճական հարուստ բազմազանություն։ Այս երգերր 
ըստ բովանդակության, կարելի է բաժանել երկու խմբի. ա) սիրո երգեր,, 
բ) հայրենասիրական երգեր։ 

Ուշագրավ է այն, որ Շերամի քաղաքատիպ եղանակներով սիրո երգե-
րից ոչ մեկում սիրուհու գովք չկա, բոլորն էլ հորինված են տխուր տրամա՛ 
դրություններով և ներկայացնում են յարին կորցրած հեր ոսին, որը սարերից 
ու ծովից ճամփա է աղերսում սիրած աղջկան, մուրազին հասնելու համար։ 

Այս բոլոր երգերը թեպետ քաղաքատիպ եղանակների ոճի սահմաններիս 
չեն դուրս գալիս, բայց մարմնավորված են տարբեր ձևերով։ Նրանցից մի 
քանիսը հորինված են 19-րդ դարի վերջում մեր քաղաքների կենցաղում 
որոշ չափով տեղ գտած, հաճախ սենտիմենտալ մելանխոլիկ բնույթ ունեցող 
ռոմանսների ոճով։ Շերամի երգերից, այդպիսի ոճով հորինվածներից մեկս 
է «Ամպը որոտացյ> երգը (էջ 128 

•ո и iibtj >Ь ոի libs: IP fibs: 

Ոացի տիպիկ ռոմ անսային շարադրանքից, որտեղ բացակա չէ ոճին յուրա-
հատուկ փոքր սեկս տա ինտերվալը, այս օրինակում առկա է նաև մեր քաղա-
քատիպ երաժշտության մեջ նշանակալից տեղ գրավող եվրոպական մաժոր, 
մինոր լադային կառուցվածքը։ Այդ հատկապես որոշակի է դառնում առաջին 
կադանսում հարմոնիկ 7-րդ աստիճանի, մի բեկարի հանդես գալով։ Մինչդեռ՚ 
Շե րամի գեղջկական ոճով հորինված երգերում, որպես կանոն, 7-րդ աստիճանր 
բնական էրг 

Կառուցվածքի տեսակետից, ինչպես և հ աճա իւ' պատահում է նման երգե-
րում, այս երգը կազմված է փոքր, երկու տակտանոց օղակներից, որոնք հա֊ 
մ ապա տա и խան ում են տեքստի կես տողին։ Այս օղակների մեկը մյուսից ան-
ջատ ու առանց թեմատիկ կրկնությունների հաջորդականությունը, անընդ-
հատ զարգացող, հոսող են դարձնում ամբողջ երգը։ 

Այլ է «Սարեր կաղա չեմ» երգը (էջ 47որը նա խորդի նման մեկ տողում 
տասը վանկ ունի և կազմված է երկու տակտանոց օղակներից, որոնք համա-
պատասխանում են տեքստի կես տողին, սակայն նա խորդից տարբերվում է 
նրանով, որ լադո-ինտոնացիոն տեսակետից համապատասխանում է ընդհանուր 
արևելյան պրոֆեսիոնալ երաժշտության ոճին \և ոչ թե ռոմ անսային երաժըշ-
տությանրէ 

Ուշագրավ Է, որ այս երգի լադային կառուցվածքը թեպետ տիպիկ արևել-
յան Է (Ct d is մեծացրած սեկունդայի և d i s- f փոքրացրած տերցիայի առկա-
յությամբJ, 2-րդ տողի երաժշտությունր սովորականի նման 4-րդ տողի հետ 
կրկնվելիս հանդես Է գալիս կվինտա ցածր, մի բան, որ ավելի յուրահատուկ 
Է եվրոպական երաժշտության ինտոնացիոն սիստեմին։ 

Շերամի քաղաքատիպ եղանակներով երգերի երկրորդ խումբը քաղա-
քական, հայրենասիրական երգերը ոճական տեսակետից հիմնականում քայ-
լերգային բնույթի են, եվրոպական լադո-ինտոնացիոն ոճի սահմաններում։ 

Այս տեսակետից ցայտուն օրինակ Է «Տէեյթունցիների քայլերգը» (Էջ 147)։ 
Քառյակի տեքստի մարտական ոգուն համապատասխան երաժշտությունր 

խրոխտ քայլերգային բնույթ ունի։ կրկնակը հանդես Է գալիս որպես ձոն-

Նվիրված Հերոսներին, Հասկանալի է, թե' տեքստի և թե' երաժշտության 

բնույթը փոխվում է, ավելի շերմ ու երգային է դառնում։ Քառյակի ու կրկնակի 

երաժշտությունը բնույթով տարբեր լինելով, մեկը մյուսին լրացնում են ու 

միասնություն են կազմում, մանավանդ, որ կրկնակի երաժշտությունը, քառ-

յակի երրորդ տողի մոտիվի, նոր բնույթ ու երանգ ստացած տարբերակային 

զարգացումն էէ 

Փաստորեն այս երգի կրկնակը, Հանդես գալով որպես նախորդող երա-

ժըշտական նյութի տրամաբանական զարգացում ու նոր մեկնաբանում, իր 

ավելի երգային բնույթով կատարում Է քայլերգերին յուրաՀատուկ trio կոչված 

միջին մասի ֆունկցիա։ 

Շերամը Հորինելով թե' գեղջկական և թե' քաղաքատիպ երաժշտության 

ոճերով, Հիմնականում մնում Է տվյալ երգի բ ո վան դա կութ յան ր Համապատաս-

խանող ոճի սաՀմաններում։ Սակայն մի քանի երգերում նա այդ երկու ոճերը 

սինթեզում Է. տարբեր երգերում տարբեր ձևերով Է ստացվել այդ երկու ոճերի 

սինթեզը։ 

Վարպետորեն Հորինված «Կար/ Մարքսի անմահ Հիշատակին» երգը 

(Էշ 13), Շերամի երգերի գեղջկական ու քաղաքատիպ, արևելյան ու եվրոպա-

կան ոճերի սինթեզի ամենափայլուն օրինակներից մեկն Է։ Այս սինթեզը 

առաջին Հերթին նկատելի Է ու իր սաղմերն ունի երգի տեքստում։ 

Երգի 1-ին, 3-րդ ու 5-րդ 10 վանկանոց քառյակները աստիճանաբար զար-

գացող, բոցաշունչ ռևոլյուցիոն ոգով տոգորված են ու Համապատասխանում 

են Շերամի քաղաքատիպ երգերի ոճին, թե՛ վանկերի քանակով, թե' բովան-

դակությամբ և թե՛ լեզվական միշոցներով։ 

Երգի 2-րդ ու 4-րդ վանկանոց քառյակները, որոնք կրկնակի ֆունկցիա 

են կատարում, ակնառու են իրենց արտակարգ կենսալի ու տոնական Հըրճ-

•վանքով լի բնության պատկերներով։ Այս քառյակները .թե իրենց վանկերի 

քանակով և թե' օգտագործված բնության պատկերներով Համապատասխանում 

են Շերամի գեղշկական ոճով Հորինված երգերին։ Բնության սիրահար Շե րամր 

այստեղ բնությունն իր ամբողջ գեղեցկությամբ մասնակից Է դարձնում «թըշ-

վառի ազատությանJD ամենանվիրական ու վսեմ գաղափարի փառաբանմանը։ 

Բն ութ յան պատկերների արտակարգ Հարստությունն ու վառ գույները 

Շերամին Հնարավորություն են տալիս ոչ թե սովորականի նման կրկնակի 

ֆունկցիա կատարող, միշտ կրկնվող մի քառյակով գոՀանալ, այլ տարբերա-

կային ձևով զարգացող առանձին ու ինքնուրույն, ամբողջ երգի բովանդակու-

թյունը Հարստացնող քառյակներ ստեղծել։ 

Այսպիսով, քաղաքատիպ ոճին Համապատասխան 1-ին, 3-րդ և 5-րդ 

քառյակները իրենց ռևոլյուցիոն ոգով ու գեղշկական ոճով, բնության պատ-

կերներով լի 2-րդ րլ 4-րդ քառյակները, Հաշորդաբար զանազան ոճերով Հան-

դես գալով, մեկը մյուսին Հակադրվելով ու լրացնելով, այդ երկու ոճերի սին-

թեզի օրինակ են ներկայացնում ու լայն Հնարավորություններ են ստեղծում 

այդ սինթեզին Հասնելու նաև երգի երաժշտության մեշ։ 

Երգի 1-ին և 2 -րդ տողերի Հետ Հնչող Տ տակտը, Համապատասխան տեքստի 

բովանդակությանը, Հանդես Է դալիս քաղաքատիպ ոճով։ Բացի որոշակի 

քայլերգային բնույթից, այստեղ առկա են նաև եվրոպական երաժշտությունից 

եկած ու մեր քաղաքատիպ երաժշտությանը յուրաՀատուկ դարձած, կիսակա-

դանսի ու կադանսՒ . Հարց ու պատասխանի և D—T ֆունկցիաները։ Հաջորդ 

8 տակտում մ եղեդու շարադրանքի ոճը նույնն է, սակայն աննկատելիորեն 
մուտք է գործում ՅՏ-հ մեծացրած սեկունդան, որր երգին մասամբ արևելյան 
բնույթ է Հաղորդում։ 

Կրկնակի ֆունկցիա կատարող 2 ֊ ր ղ , 4-րդ քառյակների երաժշտությանը 
Հակադրվում է նա խորդ երաժշտական նյութին։ Համապատասխան տեքստի 
բովանդակությանը, քայլերգային խրոխտ բնույթի փոխարեն, այստեղ մեղե-
դին ջերմ երգային բնույթ է ստանում։ Փոխվում է նաև մ եղեդու ոճական երան-
գը , որը ավելի է մոտենում գեղջկական ոճին, դրան օժանդակում են արևելյան 
կոլորիտ Հաղորդող aS- l l մեծացրած սեկունդան, որն ավելի մեծ նշանակություն 
է ստանում ու գեղջկական ոճին նույնքան յուրաՀատուկ, կրկնակում Հանդես 
եկող սեկվենցիան ու կադանսային դարձվածքը։ 

Սակայն գեղջկական ոճին յուրաՀատուկ այս ա ռանձնաՀատկություԱների 
Հետ միասին կրկնակում ուշագրավ է նաև սեկվենցիոն օղակների և մեղեդու 
շարադրանքի վերընթաց շարժում ը, մի բան, որր ավելի յուրաՀատուկ է ոչ թե 
գեղջկական-արևելյան, այլ քաղաքատիպ ֊եվրո պա կան ոճին։ 

Այսպիսով, այս օրինակում, մենք տեսնում ենք քաղաքատիպ ու գեղջկա-
կան, եվրոպական ու արևելյան ոճերի յուրաՀատուկ ու զանաղան Шռանձնա-
Հատկութ յունների, տեղին ըստ բովանդակության, ու միատեղ օգտագործումից 
բխող այդ ոճերի օրգանական սինթեզ։ 

Շ ե ր ա մ ի երգերի մի քանի յուրահատուկ դարձվածքները 

Շերամի երգերի երաժշտությունր ինքնուրույն ու յուր՛աՀատուկ է ոչ միայն 
ոճական առանձնաՀատկություններով, կերպարներով ու մեկնաբանմամբ, այլև, 
մի շարք մանր տեխնոլոգիական յուրաՀատուկ դարձվածքներով։ 

Նրա երգերում նկատելի են մի քանի ինտոնացիոն և ռիթմո-ինտոնացիոն 
դարձվածքները, որոնք չնչին փոփոխումներով Հանդես են գալիս զանազան 
երգերում, մասամբ Հանդիսանալով Հեղինակի սիրած դարձվածքները, կամ, 
•այլ կերպ ասած, Հեղինակի «ձեռագրի» յուրաՀ ա տկութ յուևները։ 

Այդպիսի դարձվածքներից մեկն էճ 

մոտիվը, որր Հաճախ Հանդես է գալիս որպես երգերի սկզբնավորություն (տե и 
էջ 30, 34, 36, 56, 65)։ ՇնորՀիվ նրան, որ այդ մոտիվը Հիմնականում Հանդես 
է գալիս որպես իմպուլս տվող կոչ, կամ ինտրոդուկցիա, չի ազդում տվյայ 
երգերի եղանակների Հետագա զարգացման վրա։ Նույնիսկ այն դեպքում, երբ 
այդ մոտիվը դառնում է տվյալ երգի մելոդիկ զարգացման կորիզը (օրինակ 
էջ 30, 56), նշված երգերի եղանակները նման կամ միատեսակ չեն ստացվել։ 

Շեր ամի երգերում Հաճախ պատաՀող մի այլ տիպիկ դարձվածք է էջ 23, 
25, 66, 99, 103 երգերի կադանսներում Հանդես եկող դարձվածքը։ 

Տարբեր երգերում հանդես եկող այդ դարձվածքը, չհաշված աննշան փո֊ 
փոխումները, միշտ նույն ինտոնացիոն ու ոիթմիկ պատկերն ունիւ Այն, որ 
այս դարձվածքի աոաջին կեսի համեմատաբար ավելի աշխույժ պատկերին 
հաջորդում ( ոիթմիկ պուլսացիոն կասեցում ր, ընդգծում { այդ դարձվածքի նշա-
նակությունն ու դերը նաև, որպես երգի ավարտ։ 

Շերամի երգերում հանդես եկող յուրահատուկ դարձվածքների շարքին 
հարկավոր է դասել նաև էջ 27, 54, 79, 98 և 123 երգերի գործիքային տիպի 
դարձվածքներր, որոնք Շերամի անչափ սիրած թաոի ազդեցությունն են։ 

Շերամ ր, հատկապես իր թաոին նվիրված երգ չունի, բայց մի շարք եր՛ 
գերում հիշատակում է իր սիրած գործիքը։ 

Իսկ նրա մեղեդիների յուրահատկություններից մեկը՝ զարդարանքների» 
մելիզմների լայն օգտագործումն ու նրանց ոճական հատկանիշները, հիշեց-
նում են Շերամի անբաժան գործիք թառը։ 

Ամփոփելով գուսան Շերամի մասին այս համառոտ ակնարկը, կարելի Լ 
մի շարք հետևություններ աներ 

Աոաջին հերթին հարկավոր է րնդգծել, որ Շերամր չի հետևում աշուղս։-
կան արվեստի հնացած տրադիցիաներին, չի ենթարկվում աշուղական տա դա 
չափական օրենքներին ու վերջնականապես հրաժարվում է աշուղական պատ-
րաստի եղանակներից օգտվելու պրակտիկայից։ 

Այս հանգամանքի և նախադրյալր, և' արդյունքր դաոնում է այն, որ 
Շերամր աոաջինն է լինում գուսանական ասպարեզում, որ որպես կանոն յու-
րաքանչյուր երգի համար, նոր ու ինքնուրույն եղանակ ստեղծելու պրակտիկա 
է սկսումI 

Իր երգերում ժամանակակից մարդկանց հոգեկան աշխարհն ու ժամա-
նակի ոգին իրավացիորեն արտացոլելու նպատակր, Շերամին բնականաբար 
տանում են դեպի ժողովրդական երաժշտության լավագույն տրադիցիաների 
օգտագործում ր։ Ըստ որում Շերամր իր բա զմա զան երգերի տեքստային ու 
երաժշտական բովանդակության միասնությունը ապահովելու համար, իր եր• 
գերում օգտագործում է ժողովրդական թե գեղջուկ և թե քաղաքատիպ երա-
ժրշտության ոճական աոանձնահա տկո։թյուններն ու յուրահատուկ դարձվածք-
ները։ 

զարգանալով ժողովրդա կան երաժշտութ յան լա դո- ինտոնացիոն ու մետ-
րո - ոիթմիկ ոլորտի սահմաններում, Շերամի երդերի երաժշտությունը հանդես 
է գալիս մի շարք յուրահատուկ ու ինքնուրույն գծերով։ 

Րր երգերում и տ ե ղծ ե լո վ վաո կերպարներ, պատկերներ ու հոգեկան նուրր 
վիճակներ, կարողանալով իրավացիորեն րնդհանրացնել ու արտացոլել իր ժա-
մանակի մարդկանց հոգեկան աշխարհն իր հարուստ բա զմա զա նաթ յամբ р 
Շերամր հանդես է գալիս, որպես իր ժամանակի մեծ վարպեաներից մեկր։ 


